
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বিদায়-অভিশাপ






বসি’ মাের জীবনের বনচ্ছায়াতলে

দণ্ড দুই অবসর কাটাবার ছলে

জীবনের সুখগুলি-ফুলের মতন

ছিন্ন করে' নিয়ে-মালা করেছ গ্রন্থন

একখানি সূত্র দিয়ে; যাবার বেলায়

সে মালা নিলে না গলে, পরম হেলায়

সেই সূক্ষম সূত্রখানি দুই ভাগ করে'

ছিঁড়ে দিয়ে গেলে। লুটাইল ধূলিপরে

এ প্রাণের সমস্ত মহিমা। তােমা পরে

এই মাের অভিশাপ-যে বিদ্যার তরে

মােরে কর অবহেলা, সে বিদ্যা তােমার

সম্পূর্ণ হ'বে না বশ;—তুমি শুধু তা'র

ভারবাহী হ'য়ে র'বে, করিবে না ভােগ,

শিখাইবে, পারিবে না করিতে প্রয়ােগ।




কচ




আমি বর দিনু, দেবী, তুমি সুখী হবে।

ভুলে যাবে সর্ব্বগ্লানি বিপুল গৌরবে।

